 ԱՄՓՈՓԱԹԵՐԹ 
«Տեղեկատվության ազատության մասին» Հայաստանի Հանրապետության օրենքում լրացումներ կատարելու մասին» օրենքի նախագծի վերաբերյալ ստացված դիտողությունների և առաջարկությունների
	N
	Առարկության առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված

 փոփոխությունները

	1.
	Ֆինանսների նախարարություն
Մ-2178-2019
04.12.2019թ.
	Դիտողություններ և առաջարկություններ չունեն։
	Ընդունվել է ի գիտություն
	

	2.
	ՀՀ բարձր տեխնոլոգիական արդյունաբերության նախարարություն 

    Մ-2200-2019

    04.12.2019թ.


	Դիտողություններ և առաջարկություններ չունեն։
	Ընդունվել է ի գիտություն
	

	3.
	ՀՀ արդարադատության նախարարության
Մ-104-2020
01-10-2020թ.
	1.«Տեղեկատվության ազատության մասին» Հայաստանի Հանրապետության օրենքում լրացումներ կատարելու մասին» օրենքի նախագծի (այսուհետ՝ նախագիծ) 1-ին հոդվածով առաջարկվում է սահմանել «բնապահպանական տեղեկություն»  հասկացությունը:

Այս առումով հարկ է նշել, որ «Տեղեկատվության ազատության մասին» Հայաստանի Հանրապետության օրենքի (այսուհետ՝ Օրենք) 1-ին հոդվածի համաձայն՝ 

«1. Սույն օրենքը կարգավորում է տեղեկատվության ազատության հետ կապված հարաբերությունները, սահմանում է տեղեկատվության ապահովման բնագավառում տեղեկատվություն տնօրինողների իրավասությունը, ինչպես նաև տեղեկություններ ստանալու կարգը, ձևերը և պայմանները:

2. Սույն օրենքի գործողությունը տարածվում է պետական և տեղական ինքնակառավարման մարմինների, պետական հիմնարկների, բյուջեներից ֆինանսավորվող կազմակերպությունների, ինչպես նաև հանրային նշանակության կազմակերպությունների և դրանց պաշտոնատար անձանց վրա»։

Իսկ Օրենքի 3-րդ հոդվածի 2-րդ պարբերությունում տրված է «տեղեկություն» հասկացությունը, մասնավորապես՝ «տեղեկությունը՝  անձի, առարկայի, փաստի, հանգամանքի, իրադարձության, եղելության, երևույթի վերաբերյալ օրենսդրությամբ սահմանված կարգով ստացված և ձևավորված տվյալներն են, անկախ դրանց տնօրինման ձևից կամ նյութական կրիչից (տեքստային, էլեկտրոնային փաստաթղթեր, ձայնագրություններ, տեսագրություններ, լուսաժապավեններ, գծագրեր, սխեմաներ, նոտաներ, քարտեզներ)»:

Վերոգրյալ կարգավորումների բովանդակային վերլուծությունից կարող ենք փաստել, որ Նախագծում առաջարկված փոփոխությունը մասնավորապես՝ «բնապահպանական տեղեկություն» հասկացությունը ընդգրկում է ավելի նեղ շրջանակ՝ նախատեսելով միայն կոնկրետ բնագավառին առնչվող տեղեկություններ: Մինչդեռ  Օրենքը չի կարգավորում որևէ կոնկրետ բնագավառին վերաբերող տեղեկատվություն, այլ ընդգրկում է հասարակական կյանքին վերաբերող տեղեկատվության ավելի լայն շրջանակ, որի մեջ ներառված է նաև բնապահպանական տեղեկությունը: Այսպիսով՝ «բնապահպանական տեղեկություն» հասկացությունն արդեն իսկ ներառված է սույն օրենքի կարգավորման շրջանակներում: Վերը նշվածի մասին է վկայում նաև օրենքի շրջանակներում գործածվող շրջակա միջավայրին վերաբերող տեղեկության տրամադրման հետ կապված հարաբերությունները: 

Ելնելով վերոգրյալից՝ գտնում ենք, որ «բնապահպանական տեղեկություն» հասկացության նախատեսման անհրաժեշտությունը բացակայում է:
2. Նախագծի 2-րդ հոդվածով առաջարկվում է Օրենքում նախատեսել կարգավորում, համաձայն որի՝ «Տեղեկատվություն տնօրինողը կարող է մերժել բնապահպանական տեղեկության տրամադրումը, եթե այն վերաբերում է բուսական և կենդանական աշխարհի հազվագյուտ տեսակների բազմացման վայրերին»: 

Համաձայն նախագծին կից ներկայացված հիմնավորման՝ «նախագծի անհրաժեշտությունը բխում է 1998 թվականի հունիսի 25-ին Դանիայի Օրհուս քաղաքում Հայաստանի Հանրապետության կողմից ստորագրված և 2001 թվականի հունիսի 27-ին վավերացված «Շրջակա միջավայրի հարցերի առնչությամբ տեղեկատվության մատչելիության, որոշումների ընդունման գործընթացին հասարակայնության մասնակցության և արդարադատության մատչելիության մասին» Կոնվենցիայի (այսուհետ՝ Օրհուսի կոնվենցիա) պահանջներից։ 

Մասնավորապես՝ Օրհուսի կոնվենցիայի 4-րդ հոդվածի 3-րդ և 4-րդ մասերում սահմանված են հիմքեր, որոնց պարագայում շրջակա միջավայրին վերաբերող տեղեկատվություն ստանալու կապակցությամբ կատարված հարցումը կարող է մերժվել»։  
Ընդունելի համարելով ներկայացված կարգավորման անհրաժեշտությունը` այնուամենայնիվ, առաջարկում ենք ներկայացված կարգավորումը նախատեսել ոչ թե Օրենքի 8-րդ հոդվածի 1.1-ին մասով, այլ՝ Օրենքի 8-րդ հոդվածի 1-ին մասի 6-րդ ենթակետով, քանի որ տեղեկատվություն տնօրինողի կողմից տեղեկատվության տրամադրման մերժման դեպքերը սահմանված են հիշյալ հոդվածի 1-ին մասով:

	Ընդունվել է 
Ընդունվել է
	Նախագծից հանվել է 1-ին հոդվածը։
Նախագծում կատարվել է համապատասխան փոփոխությունը։


